
	Tacaíocht Phleanála 

um Fhorbairt Scoile


Leideanna molta chun cabhrú le dréachtú 

do phlean scoile uile don 

Chorpoideachas 

	Soláthrófar in-seirbhís le haghaidh Corpoideachas thar an dá bhliain scoile, 

2004 – 2006.

2004 – 2005

2005 – 2006

Cluichí

Gníomhaíochtaí lasmuigh agus gníomhaíochtaí eachtraíochta

Oiliúint Uisce

Lúthchleasaíocht 

Damhsa

Gleacaíocht

Tá sé i gceist go gcabhróidh na leideanna le múinteoirí ina gcuid pleanála leanúnach don Chorpoideachais , roimh an bhfeidhmiú sceidealta.


	
[image: image3.wmf] 


	
	[image: image1.wmf]

	
	
	AN ROINN

OIDEACHAIS

AGUS EOLAÍOCHTA
	DEPARTMENT OF EDUCATION

AND SCIENCE


V01/05 (G)

Leideanna um Pleanáil Churaclaim: Corpoideachas
Is féidir an chaipéis seo a úsáid chun tacú le gnéithe éagsúla den phleanáil scoile don Chorpoideachas i gcomhthéacs an Churaclaim Bhunscoile (1999). Is iad na cáipéisí curaclaim ná an Curaclam Corpoideachais agus Treoirlínte na Múinteoirí don Chorpoideachas. Ar mhaithe le nascadh agus comhtháthú b’fhiú féachaint ar cháipéisí eile curaclaim.

Is féidir na leideanna pleanála a úsáid i slite eagsúla:

· Mar chreatlach do phlean forbartha scoile uile don Chorpoideachas

m.sh. d’fhéadfadh an scoil/príomhoide/comhordaitheoir é a úsáid chun na teidil riachtanacha a aithint

· mar threoir do scoil chun an cleachtas mar atá a athbhreithniú 

m.sh. d’fhéadfadh scoil plean don Chorpoideachas a bheith i bhfeidhm acu cheana féin agus an cháipéis seo a úsáid chun a bplean féin a athbhreithniú

· mar struchtúr chun cinntí a deineadh roimhe seo maidir leis an gCorpoideachas a tharraingt le chéile

m.sh. d’fhéadfadh cinntí a bheith déanta ag scoil cheana féin ar ghnéithe den Corpoideachas agus d’fhéadfaidís an cháipéis seo a úsáid chun na cinntí seo a chur le chéile

· mar straitéis chun díriú ar thosaíochtaí aitheanta sa Chorpoideachas. 

Ní mór do scoileanna aird ar leith a dhíriú ar na gnéithe seo leanas agus iad i mbun pleanála don churaclam 

· an cur chuige a bheith réadúil ach san am céanna dúshláin a bheith ann i gcomhthéacs na scoile

· aird a dhíriú ar an bplean náisiúnta i leith chur i bhfeidhm an churaclaim bhunscoile 

· cothromaíocht a bheith ann i leith forbairt gach gné den churaclam ach ag an am céanna aird a thabhairt ar na spriocanna náisiúnta maidir le litearthacht agus uimhreacht
· cothromaíocht a bheith ann idir an dul chun cinn agus an fhorbairt le linn an phróisis  – cinnteoidh  an cur chuige seo go leanfar leis na feabhsaithe in ábhar amháin fad is atá forbairt á déanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar fhoghlaim na ndaltaí. Ní mór an Bord Bainistíochta agus do na tuismitheoirí a chur ar an eolas faoi seo.

Tá na leideanna leagtha amach chun cabhrú leis an bpróiseas pleanála. Cabhróidh na leideanna chun  plean forbartha scoile uile a thabhairt le chéile don Chorpoideachas, a bheidh in oiriúint do chomhthéacs na scoile. B’fhéidir nach mbainfidh roinnt de na leideanna le scoil ar leith agus b’fhéidir go mb’fhiú cinn eile a chur san áireamh. Ba chóir leasuithe a dhéanamh de réir mar is gá.
Tá sé thar a bheith tábhachtach go mbeidh ionchur ag na múinteoirí sa phlean. Ba chóir iad a bheith  ar an eolas faoin bplean críochnaithe toisc go mbeidh a bpleanáil fhadtréimhseach agus ghearrthréimhseach féin bunaithe air. Beidh sé ina ábhar eolais freisin do mhúinteoirí sealadacha faoi na cuir chuige agus na modheolaíochtaí a úsáidtear sa scoil. Ba chóir go mbeadh cóip den phlean ar fáil do gach múinteoir chun treoir a thabhairt dó/di ina gcleachtas aonair. Féadfaidh an pobal scoile breathnú ar an bplean chomh maith.

Tá  leideanna  pleanáil  churaclam, leis an struchtúr agus an leagan amach céanna, ar fáil don Bhéarla, Gaeilge, Matamaitic, Eolaíocht, OSPS, na hAmharcealaíona agus Ceol.

Tá Curaclaim na Bunscoile ar fáil ar shuíomh idirlín an CNCM (NCCA) ag www.ncca.ie
Tá eolas breise ar fáil don Chorpoideachas ar shuíomh idirlín CTCB (PCSP) ag  www.pcsp.ie
Corpoideachas

Fógra:  Cé go bhfuil gach iarracht déanta cruinneas a chinntiú, ba chóir do scoileanna féachaint ar cháipéisí curaclaim, PCSP, SDPS, ciorcláin/foilseacháin/reachtaíocht chuí má tá aon cheist ar/faoi leith acu ar an ábhar seo.
(A) Ceisteanna le plé faoi phlean scoile uile don Chorpoideachas: 
· Cad é cuspóir an phlean seo?

· Cad iad na céimeanna atá riachtanach chun an plean a chur le chéile?

· Cé a bheidh rannpháirteach agus conas a bhainisteofar a n-ionchur? 

· An bhfuil saineolas áirithe foirne sa réimse seo a d’fhéadfaí a úsáid? 

· An féidir saincheisteanna atá bainteach leis an bplean  a aithint ag an  am seo?

(B) Céimeanna molta le leanúint chun na pleananna curaclaim seo nó eile a chur le chéile: 

	(
	Athbhreithniú

Taighde

Ullmhúchán
	· Aidhmeanna an phlean iomlán scoile don Chorpoideachas a phlé agus teacht ar chomhaontas maidir leo m.sh. Tá sé mar aidhm againn tríd an bplean seo, ár gcur chuige i leith teagasc agus foghlaim an Chorpoideachais a leagan amach. Beidh an plean seo mar bhunús do phleanáil ghearrthréimhseach agus fhadtréimhseach do mhúinteoirí. Beidh sé ina ábhar eolais freisin do mhúinteoirí sealadacha faoin  gcur chuige agus na  modhanna teagaisc a úsáidtear inár scoil.
· Athbhreithniú ar an gcleachtas mar atá  sa scoil. Cén cleachtas reatha is féidir a chur ar pháipéar? An bhfuil gnéithe den chleachtas a chaithfear a fhorbairt trí phleanáil ghníomhaíochta?
· Taighde a dhéanamh ar cháipéisí curaclaim, agus aon ábhar oiriúnach eile ar nós  suíomh idirlín PCSP, acmhainní agus ábhair in úsáid sa scoil, torthaí measúnachta, Ag Breathnú ar an Scoil Againne (ROE), Dréacht-Treoirlínte CNCM (NCCA) do Mhic Léinn le Míchumais Ghinearálta Foghlama 7rl…

· Déan tagairt do phleananna eile curaclaim atá  sa scoil a  bhaineann leis an bplean seo – Clár Teanga, Measúnú, Riachtanais Speisialta, Coimeád Cuntas, Cumarsáid, Sláinte & Sábháilteacht, Obair Bhaile, Rannpháirtíocht Tuismitheoirí, OSPS, Matamaitic, na hAmharcealaíona, OSIE …

	(
	Comhairliúchán-    Dul i gComhairle le

	· Dul i gcomhchomhairle le múinteoirí, tuismitheoirí, daltaí, an Bord Bainistíochta, SDPS, PCSP, Ionaid Oideachais, Coláistí Oideachais … de réir mar is cuí.

	(
	Dréachtphlean a ullmhú
	· (Féach an fráma a ghabhann leis seo). Beidh tionchar ag comhthéacs gach scoile ar an bplean a nglacfar leis. (Féach Treoirlínte do Mhúinteoirí: Corpoideachas lth. 19, Ag Breathnú ar an Scoil Againne)

	(
	Scaipeadh
	· An dréachtphlean a scaipeadh , dul i gcomhairle le baill phobal na scoile de réir mar is cuí agus leasaithe a dhéanamh más gá. 

	(
	Daingniú

agus

Cumarsáid
	· An plean a chur faoi bhráid an Bhoird Bhainistíochta le daingniú. 
· An plean daingnithe a chur in iúl do bhaill phobal na scoile de réir mar is cuí.


Leideanna um Pleanáil Churaclaim : Corpoideachas
Réamhrá agus Réasúnaíocht

 (a) Réamhrá

Luaigh conas a cuireadh an plean le chéile agus cé a bhí rannpháirteach ann (próiseas agus comhpháirtíocht mar is cuí).
(b) Réasúnaíocht

Cén fáth go múintear Corpoideachas? An tábhacht a bhaineann le Corpoideachas inár scoil – féach ar na cáipéisí curaclaim le haghaidh Corpoideachais (Féach lth. 2-3 Treoirlínte do Mhúinteoirí). 

Luaigh an chúis/na cúiseanna gur deineadh cinneadh diriú isteach ar an réimse seo chun é a fhorbairt, m.sh.

Chun teagasc agus foghlaim inár scoil a fheabhsú  

Chun cloí leis na prionsabail atá leagtha amach sa churaclam bunscoile 

Chun an plean reatha don chorpoideachas a athbhreithniú de réir Churaclam na Bunscoile 1999 

_____________________________________________________________________________________

Fís agus Aidhmeanna

(a) Fís

Cuir an plean i gcomhthéacs spiorad sainiúil (éiteas) na scoile m.sh.
Tá sé i gceist againn cuidiú le páistí inár scoil a gcumas a bhaint amach …
(b) Aidhmeanna

Cad a theastaíonn ón scoil a bhaint amach go hidéalach tríd an bplean seo (Déan tagairt d’aidhmeanna agus do chuspóirí le haghaidh an Chorpoideachais, Curaclam lth.10 –12).

Tacaímid le haidhmeanna Curaclam na Bunscoile le haghaidh Corpoideachais
· Forás fisiceach, sóisialta, mothúchánach agus intleachtúil an pháiste a chothú 

· Buanna pearsanta deimhneacha a fhorbairt

· Cuidiú le raon oiriúnach de scileanna luaile a shealbhú i gcomhthéacsanna éagsúla 

· Tuiscint agus eolas ar ghnéithe éagsúla na luaile a chothú

· Léirthuiscint ar luail agus ar úsáid an choirp mar ghléas nochta mothúchán agus cruthaitheachta a fhorbairt 

· Taitneamh agus dearcadh deimhneach i leith gníomhaíochta coirp, agus mar a chuidíonn sí le corpacmhainn na sláinte ar bhonn saoil, a chothú mar ullmhú an pháiste do thráthanna scíthe a chaitheamh go gníomhach agus go fóinteach.
· An bhfuil aidhmeanna breise a bhaineann le do scoil féin?
Tabharfar aghaidh ar an bPlean Chorpoideachais seo faoi na ceannteidil seo a leanas: 

Pleanáil Curaclaim:

1. Snáitheanna agus Snáithaonaid  

2. Cur chuige agus Modhanna Teagaisc

3. Measúnú agus Coimeád Cuntas
4. Teagasc Ilranga

5. Páistí le Riachtanais Éagsúla

6. Comhionannas Rannpháirtíochta 
7. Nascadh agus Comhtháthú 

Pleanáil Eagair:

8. Clár Ama 

9. Cód Eitice

10. Gníomhaíochtaí tar éis Scoile

11. Trealamh Corpoideachais agus TEC (ICT)

12. Sláinte agus Sábháilteacht

13. Pleanáil agus Tuairisciú Múinteoirí Aonair

14. Forbairt Foirne

15. Rannpháirtíocht Tuismitheoirí 

16. Nascanna leis an bPobal 
1. Snáitheanna agus Snáithaonaid
· An bhfuil cur amach ag na múinteoirí ar chuspóirí na Snáitheanna/Snáithaonad don leibhéal nó do na leibhéil ranga cuí?  

Déan tagairt don Churaclam 

· Ranganna Naíonán lth. 14-23

· Ranganna a hAon agus a Dó lth. 24-34

· Ranganna a Trí agus a Ceathair lth. 36-46 

· Ranganna a Cúig agus a Sé lth. 48-59

· Oiliúint Uisce: Naíonáin Shóisearacha-Rang a Sé lth.60-64

· An féidir le múinteoirí réimse gníomhaíochtaí a roghnú le haghaidh gach Snáithe do chuile rang? An bhfuil fáil ag na paistí ar chúig Shnáithe gach bliain– Lúthchleasaíocht, Damhsa, Gleacaíocht, Cluichí, Gníomhaíochtaí Lasmuigh agus Gníomhaíochtaí Eachtraíochta? Cén chaoi a chuirfear an séú Snáithe, Oiliúint Uisce, i bhfeidhm? Féach lth. 94-95 Treoirlínte do Mhúinteoirí le haghaidh Chur chuige don Oiliúint Uisce. Cad iad na deiseanna a chruthaítear chun tuiscint agus meas ar gach Snáithaonad a fhorbairt? Gníomhaíochtaí a phlé, ábhair ar fhíseáin/DVD/CD-ROM le gníomhaíochtaí iontu, Punanna eolais faoi spórt i bhfoirm póstaer/grianghraif/píosaí gearrtha amach ó nuachtáin…  
· Conas a chinntíonn múinteoirí go bhfuil leanúnachas agus forchéimniú ann ó rang go rang? Liosta a dhéanamh de chluichí clóis/comhoibritheacha/oiliúna uisce ag leibhéal gach ranga. Déan taifead den ábhar a chlúdaítear ag gach leibhéal, ag cur síos go gonta ar an leibhéal rannpháirtíochta le gach snáithe. Coimeád cuntas ar a bhfuil bainte amach ag páisti de réir mar a théann siad ó rang go rang
· An bhfuil saincheisteanna ar leith gur cheart machnamh a dhéanamh orthu a bhaineann le suímh ilranga?
· Láidreacht fhisiceach na ndaltaí, teagasc i ngrúpaí, úsáid cártaí taisc. 

2. Cur chuige agus Modhanna Teagaisc
(Féach lth. 42-101 Treoirlínte do Mhúinteoirí)

· An mbainimid úsáid as meascán de na cur chuige seo a leanas?

· Cur chuige an teagaisc dhírigh lth. 43

· Cur chuige na fionnachtana faoi threoir lth. 43-44

· Comhtháthú lth. 45-49


· An mbainimid úsáid as modhanna a spreagann uasmhéid rannpháirtíochta ón bpáiste trí ghrúp-obair?

· Imirt ina n-aonar, ina mbeirteanna, ina ngrúpaí, agus ina bhfoirne lth. 51

· Teagasc stáisiún lth. 51-53

· Achar imeartha agus é roinnte i ngreillí a úsáid lth. 54

3. Measúnú agus Coimeád Cuntas
(Déan tagairt do pholasaí na scoile ar Mheasúnú agus ar Choimeád Taifead; Féach Curaclam lth. 68-75, Treoirlínte do Mhúinteoirí lth. 98-100)

· Cathain a dhéanann múinteoirí measúnú? 

· Cad iad na gnéithe ar a ndéanann muinteoirí measúnú m.sh. fonn  a bheith rannpháirteach i ngníomhaíochtaí , ‘taibhiú’, suim, díogras/dearcadh na bpáistí, leibhéal scile, fonn comhoibrithe…..
· Ainmnigh na huirlisí measúnaithe a úsáidtear chun eolas a bhailiú ar dhul chun cinn an pháiste:

· Breathnóireacht an mhúinteora 

· Tascanna múinteoir-deartha

· Próifilí curaclaim don chorpoideachas

· Eile….

· Cén úsáid a bhaintear as an bhfaisnéis a bhailítear ón measúnú?  

· An mbaintear úsáid as an bhfaisnéis seo sa phleanáil scoile agus ranga?

· Cad iad na taifid a choimeádtar? Cá gcoimeádtar na taifid? Cén fhad? (Déan tagairt do pholasaí na scoile ar Choimeád Taifead)
· Conas a roinneann múinteoirí faisnéis le páistí/le tuismitheoirí? Aiseolas le linn cruinnithe tuismitheoirí – múinteoirí ar ghnóthachtála an pháiste – forbairt scile chomh maith le fonn comhoibrithe….
4. Teagasc Ilranga

· Conas is féidir obair aonair nó obair bheirte a éascú, ag baint úsáide as an trealamh agus as an achar céanna, agus ag cur gníomhaíochtaí éagsúla forbartha ar fáil?

· Cad iad na gníomhaíochtaí leantacha, ag eascairt ón mbuncheacht, gur féidir a chur ar fáil, a thugann deis do ghrúpa amháin athchleachtadh a dhéanamh ar ábhar an bhuncheachta agus a thugann deis don ghrúpa eile dul ar aghaidh agus forbairt a dhéanamh ar ábhar an bhuncheachta? Sampla: Snáithe: Cluichí – Snáthaonad: Seoladh, glacadh agus taisteal

Grúpa 1: Gníomhaíocht pas agus lean


Grúpa 2: Pas agus rith i dtreo difriúil  – “Ollphéist le trí Cheann”nó “Fonsa Saor”
· Conas is féidir obair ghrúpa a éascú leis an modh teagaisc ar a dtugtar ‘stáisiún’? Is féidir páistí le comhchumas a ghrúpáil le chéile nó páistí ag an leibhéal ranga céanna 
· Conas is féidir baill thacaíochta a chuireann eagraíochtaí spóirt nó damhsa ar fáil a úsáid chun cabhrú le teagasc grúpa?

5. Páistí le Riachtanais Éagsúla
(Páistí le deacrachtaí mothúchánacha agus le deacrachtaí iompair; páistí le deacrachtaí foghlama; páistí faoi mhí-chumais fhisiceacha; agus iad siúd le sárchumas – Féach Treoirlínte do Mhúinteoirí lth. 19 - 38) 
· Conas a thugann múinteoirí tacaíocht dóibh agus conas a chinntíonn siad rannpháirtíocht pháistí le riachtanais speisialta? (Féach Dréacht Threoirlínte an CNCM (NCCA) do Mhúinteoirí Dhaltaí faoi Mhíchumais Foghlama)

· Conas a eagraítear ranganna/a chuirtear gníomhaíochtaí in oiriúint chun freastal ar pháistí faoi mhíchumais fhisiceacha?

· Conas a thugtar spreagadh agus tacaíocht do pháistí le sárchumas nó le bua faoi leith sa chorpoideachas? Sna cluichí is féidir le gníomhaíochtaí gibreachta/taistil dúshlán breise i luas, in achar agus i gcruinneas a thabhairt

· Conas a spreagaimid páistí neamhghníomhacha/cúthalacha chun a bheith rannpháirteach i ngníomhaíochtaí Corpoideachais?

6. Comhionannas agus Rannpháirtíocht  

(Déan tagairt do Pholasaí Comhionannais na scoile)
· An bhfuil saincheisteanna inscne a chaithfear a chur san áireamh maidir le teagasc an Chorpoideachais?

· An dtugar comhdheiseanna do bhuachaillí agus do chailíní a bheith rannpháirteach i ranganna/i ngníomhaíochtaí?

· An mbíonn comhromaíocht agus comhdheiseanna ag buachaillí/ag cailíní maidir le gach Snáithe?

· An mbíonn comhdheiseanna ag buachaillí/ag cailíní cur isteach ar chomórtais más cuid den chlár seach-churaclaim iad?

· An ndéantar grúpáil ranga de réir cumais seachas inscne?

· Eile

· An mbaintear úsáid as an rang Corpoideachais mar dheis chun cultúr gach dalta a chomhtháthú? m.sh. An Lucht Taistil, daltaí idirnáisiúnta, agus rl.
· Sainaithin an soláthar a tugtar, más gá agus nuair is gá, dóibh seo a leanas  

· Páistí atá faoi mhíbhuntáiste de chineál ar bith

· Páistí atá faoi mhíchumas

· An bhfuil polasaí comhaontaithe ag an scoil maidir le cistí atá ar fáil a dháileadh chun a chinntiú go mbíonn deis chomhionannach ag gach páiste páirt a ghlacadh sna gníomhaíochtaí Corpoideachais atá curtha ar fáil ag an scoil?

· “Ag teacht le moltaí na Roinne Oideachais agus Eolaíochta, is é polasaí   S.N.___________ gan airgead a ghearradh ar ghníomhaíochtaí churaclam in-scoile.” 

7. Nascadh agus Comhtháthú  

(Féach Curaclam lth. 13, Treoirlínte do Mhúinteoirí lth. 18, 37, lth.45-47)

· Nascadh:

· Cén nascadh is féidir a eagrú laistigh den Chorpoideachas? – is iomaí cluiche  clóis gur féidir a phleanáil mar chuid d’aonad lúthchleasaíochta nó d’aonad cluichí

· Comhtháthú:

· Cad iad na gníomhaíochtaí is féidir a úsáid chun Corpoideachas a chomhtháthú le hábhair eile? Conas a phleanáltar agus a eagraítear an comhtháthú seo?

· An mbaintear úsáid as gníomhaíochtaí téama-bhunaithe chun tacú le comhtháthú? (Féach Téama luaile: ag taisteal ar lth. 75 de Threoirlínte do Mhúinteoirí). An féidir cúntas a choimeád orthu?

· Teanga:

· Conas is féidir leis an scoil deiseanna a thabhairt do dhaltaí labhairt faoina dtaispeántas féin agus faoi thaispeántas daoine eile i gCorpoideachas agus iad a phlé?

· Conas is féidir a chur ar chumas na bpáistí foclóir a fhorbairt chun gníomhaíochtaí Corpoideachais a phlé agus a mheas?

Pleanáil Eagair:

8. Clár Ama

· Cé mhéad ama a tugtar ag gach leibhéal don Chorpoideachas (Féach Réamhrá Curaclam na Bunscoile lth. 70 áit a bhfuil uair amháin sa tseachtain leithdháilte mar an t-íosmhéid ama atá curtha i leataobh le haghaidh Corpoideachais)

· B’fhiú smaoineamh ar an uair an chloig sin a roinnt i ndá thréimhse de leath uair a chloig mar     tugann sé seo deis do pháistí a bheith gníomhach dhá uair sa tseachtain 

· An mbaintear úsáid as blocanna ama le haghaidh Snáitheanna ar leith m.sh. clár ar feadh sé nó ocht seachtain de thurasanna go dtí  linn snámha áitiúil chun  forbairt a dhéanamh ar na gnéithe bunaithe den chlár Oiliúnt Uisce sa linn snámha?

	Meán Fómhair-Deireadh Fómhair
	Samhain-Nollaig
	Eanáir-Márta
	Aibreán-Meitheamh

	
	
	
	

	
	
	
	

	
	
	
	

	Féach plean oibre samplach sa Chorpoideachas – Corpoideachas:Treoirlínte do Mhúinteoirí, lth. 35


Am curaclaim ar togradh ‘cuireann sé seo solúbthacht ar fáil don mhúinteoir agus don scoil chun freastal ar riachtanais is ar thosca difriúla scoile agus chun riaradh ar infheidhmeacht agus ar chumas difriúil na bpáistí a fhónann sí dóibh. Is féidir an t-am a dháileadh, mar is rogha leis an múinteoir agus leis an scoil é, ar aon cheann de na sé achar curaclaim 
’ – agus an Corpoideachas ina measc. 

· An mbíonn  “Seachtain/Mí Ghníomhach” sa scoil mar a mbíonn am roghnach an churaclaim don tréimhse sin in úsáid chun gníomhaíochtaí fisiceacha do na páistí go léir sa scoil a chur chun cinn, ag baint úsáide as an méid is féidir de na Snáitheanna ón gcuraclam Corpoideachais?

· An féidir an tSeachtain/an Mhí Ghníomhach a chur san áireamh sa chlár ama thuas chun leanúnachas a chinntiú ó bhliain go bliain?  

9. Cód Eitice

(Déan tagairt don Pholasaí Cosaint Páistí atá ag an scoil, atá bunaithe ar threoirlínte na Roinne Oideachais agus Eolaíochta a ghabhann leis na treoirlínte  ‘Caomhnú Páistí’. 

Féach freisin an plean OSPS; Cód Eitice, Dea-chleachtas le haghaidh Spóirt Pháistí)

· An mbaintear úsáid as oiliúnóirí chun tacú leis an múinteoir ranga cuid de na Snáitheanna ón gcuraclam Corpoideachais a chur i bhfeidhm sa scoil?   

· An bhfuil cód eitice sa scoil maidir le hoiliúint ó bhaill seachtrach?  An bhfuil nósanna imeachta agus dea-chleachtais leagtha amach m.sh.  úsáid teangan cuí agus iompar cuí?  Cén chaoi a chuirtear oiliúnóir ar an eolas faoi seo?

· An bhfuil múinteoirí ag tacú go gníomhach leis an oiliúnóir agus ag múineadh leis nó léi chun an leas is mó a bhaint as ranganna Corpoideachais?

10. Gníomhaíochtaí tar éis Scoile

· Conas is féidir leis an scoil níos mó deiseanna a chur ar fáil taobh istigh den chlár seach-churaclaim? Conas is féidir ullmhúchán do chomórtais idir-scoileanna a chur san áireamh leis seo?

· Conas is féidir linn a chinntiú go bhfuil na gníomhaíochtaí seach-churaclaim seo nascaithe leis an gclár Corpoideachais?

· Cad iad na comórtais/na sraithchomórtais/na cluichí ina mbíonn an scoil rannpháirteach iontu?  Cén t-am den bhliain a bhíonn na comórtais seo ar siúl? Céard iad na saghasanna spóirt atá i gceist?  Cioca ranganna a ghlacann páirt?  

· An eagraíonn an scoil lá spóirt ag a dtugtar cuireadh do thuismitheoirí/do phobal na scoile/do dhaoine eile chun gníomhaíochtaí Corpoideachais a fheiceáil?

Nóta: Ba cheart go mbeadh aidhmeanna agus cuspóirí an churaclaim Corpoideachais mar shlat-tomhais don chlár seach-churaclaim má tá comórtais i gceist.

11. Trealamh Corpoideachais
An bhfuil liosta déanta den trealamh agus de na hacmhainní atá ar fáil don chorpoideachas? An bhfuil seicliosta ábhar agus trealaimh ag an scoil? (Féach lth. 104-105 Treoirlínte do Mhúinteoirí)
· An bhfuil an trealamh oiriúnach don churaclam Corpoideachais?

· An bhfuil an trealamh stóráilte go sábháilte agus ar fáil do na múinteoirí go léir?

· An bhfuil cóip den seicliosta ag gach múinteoir?

· An gceannaítear an trealamh go lárnach nó an gceannaíonn múinteoirí aonair é? Conas a dhéantar é sin a bhainistiú?

· Céard iad na hábhair bhreise atá de dhíth ar an scoil?
TEC (ICT) 
 (Féach lth. 101 Treoirlínte do Mhúinteoirí)
· Cén ról a bheidh ag TEC (ICT) sa phlean Corpoideachais, m.sh. úsáid CD-ROM, físeán, clár ar nós “Word” nó “Paint’ chun ócáid chorpoideachais agus rl. a fhógrú?

· Cad iad na bogearraí cuí atá ar fáil sa scoil faoi láthair?

· Conas agus cén áit a bhfuil na bogearraí stóráilte? An bhfuil sé fuirist go leor teacht orthu?

· An bhfuil polasaí ann chun úsáid shábháilte an idirlín a chinntiú? An gá crua-earraí agus bogearraí cuí a shuiteáil chun an tsábháilteacht sin a chinntiú? An gcuireann múinteoirí iad féin ar an eolas mar gheall ar shuímh idirlín sula n-úsáideann na páistí iad? An bhfuil monatóireacht leanúnach déanta ar na suímh idirlín seo?

12. Sláinte agus Sábháilteacht

(Déan tagairt do Pholasaí Sláinte agus Sabháilteachta na scoile)
· Cad iad na saincheisteanna sláinte agus sabháilteachta a bhainfidh le gníomhaíochtaí Corpoideachais, m.sh. beochan ag tús gach gníomhaíochta fisiceacha, ag cleachtadh i spásanna srianta, úsáid trealaimh, timpistí, feitheoireacht ar thurasanna lasmuigh den scoil, gníomhaíochtaí a bhainfidh leis an gclós iomlán  scoile, polasaí  ó thaobh déileáil le timpistí agus rl..? 

· An bhfuil traenáil gharchabhrach ag aon bhall den fhoireann?

· An bhfuil a fhios ag baill foirne go bhfuil easláinte shonrach ag daltaí faoi leith?

· Eile

13. Pleanáil agus Tuairisciú Múinteoirí Aonair

· Conas a chuireann an plean scoile uile agus na cáipéisí curaclaim do Chorpoideachas eolas agus treoir ar fáil do mhúinteoirí aonair agus pleanáil fhadtéarmach agus ghearrthéarmach á dhéanamh acu? 

· An ndéanfaidh múinteoirí pleanáil ag baint úsáide as na Snáitheanna agus as na Snáithaonaid? Ag baint úsáide as cur chuige téamúil? (Féach lth. 34-35 Treoirlínte do Mhúinteoirí)
· Cén fheidhm a bhainfidh leis an gCuntas Míosúil chun an plean uile-scoile/ullmhúchán an mhúinteora aonair a athbhreithniú agus a fhorbairt san todhchaí? Conas a dhéanfar é sin a bhainistiú?

14. Forbairt Foirne

· An bhfuil fáil ag múinteoirí ar thaighde reatha, ar leabhair thagartha, ar leabhair thaighde, ar ábhair acmhainne agus ar shuímh ghréasáin atá ag deileáil le Corpoideachas? Cé a ghlacfaidh freagracht as monatóireacht a dhéanamh ar fhorbairtí?

· An féidir le baill na foirne scoile taighde a dhéanamh ar mhodhanna teagaisc nua? An féidir leo taispeántais a thabhairt nó deiseanna a fháil, le trealamh nó acmhainní nua a thriail, a eagrú agus measúnú a dhéanamh orthu maidir lena gceannach nó a mhalairt?

· An bhfuil cúrsaí-inseirbhíse cuí Corpoideachais ar fáil? An spreagtar múinteoirí chun freastal orthu?

· An spreagtar múinteoirí chun an saineolas atá faighte acu ar na cúrsaí seo a roinnt?

· Cathain agus conas a thugtar an deis dóibh é a roinnt?

· An bhfuil am curtha i leataobh ag cruinnithe foirne chun gnéithe den churaclam Corpoideachais a phlé?

· An féidir le múinteoirí leas a bhaint as saineolas inmheánach nó seachtrach, nó as an dá rud araon, chun uas-oiliúint a chur ar phobal na scoile i ngeall ar na gnéithe seo?
· An bhfuil deiseanna ann le haghaidh teagasc-foirne? Conas a dhéantar é sin a bhainistiú?

15. Rannpháirtíocht Tuismitheoirí

(Féach Curaclam Bunscoile, Foghlaim do Pháiste, Treoirlínte do Thuismitheoirí)

· Conas is féidir le tuismitheoirí a bheith rannpháirteach i dtacaíocht a thabhairt don phlean Corpoideachais? Céard iad na deiseanna is féidir a thabhairt dóibh chun cur leis an bplean?

· Conas a chuirfear tuismitheoirí ar an eolas mar gheall ar an bplean Corpoideachais? 

· Liostaigh na bealaí inar féidir le tuismitheoirí tacú le páistí trí spéis sa Chorpoideachas a chothú gan aon bhrú míchuí a chur ar pháistí a bheith de shíor ag buachan

· An dtugtar deis do thuismitheoirí breathnú ar éachtaí na bpáistí sa Chorpoideachas?

· An gcuirtear imeachtaí speisialta ar siúl, m.sh. Lá Spóirt do Chách, áit a mbíonn prionsabail an churaclaim á gceiliúradh

· Déan liosta de na deiseanna atá ag an scoil uile a bheith rannpháirteach i Snáitheanna ar leith.
16. Nascanna leis an bPobal
· An bhfuil baill de chlubanna/de ghrúpaí sa phobal a thacódh le clár Corpoideachais na scoile?  
· An bhfuil pearsanra spóirt sa cheantar a mbeadh tuiscint acu ar an gCuraclam Corpoideachais agus a bheadh in ann obair leis na páistí nó in ann uas-oiliúnt a chur ar an bhfoireann?
· An féidir leis an scoil na páistí a thabhairt go dtí áiteanna ar leith chun tuiscint ar ghnéithe den Chorpoideachas a chur chun cinn m.sh. turas scoile chuig Páirc an Chrócaigh, agus rl.?  
· An féidir ríomhphost a úsáid chun dul i dteagmháil le scoileanna nó le grúpaí pobail eile?

______________________________________________________________________________

Critéir Rathúlachta

An ndéanfaidh an plean seo difríocht do theagasc agus d’fhoghlaim an Chorpoideachais inár scoil? Déan liosta de na critéir a léireoidh rathúlacht. 

· Conas a bheidh a fhios againn go bhfuil an plean seo curtha i bhfeidhm? 

· Ullmhúchán múinteoirí bunaithe ar an bplean seo
· Na cleachtais atá leagtha amach sa phlean seo á leanúint go seasta
· Eile

· An bhfuil aidhmeanna an phlean bainte amach? Céard iad na comharthaí? (Déan tagairt d’aidhmeanna)

I measc na modhanna chun torthaí an phlean a mheas, tá 

· Aiseolas ó mhúinteoirí/ó thuismitheoirí/ó phobal na scoile

· Aiseolas ó pháistí maidir le leibhéal gníomhaíochta, maidir le taitneamh agus maidir le forbairt scile sna ranganna 

· Tuairiscí/moltaí cigirí (ROE 7rl)
· Aiseolas ón dara leibhéal

· Eile

· Ar chuir an plean na príomhtheachtaireachtaí chun cinn agus clár an Chorpoideachais á chur i bhfeidhm,?

· An tábhacht a bhaineann le taitneamh agus le súgradh

· Uasmhéid rannpháirtíochta ó na páistí go léir

· Forbairt tuisceana agus scile

· Cothromaíocht idir gníomhaíochtaí iomaíocha agus neamh-iomaíocha

· Cothromaíocht idir gníomhaíochtaí teagmhála agus neamh-theagmhála

· Deiseanna a sholáthar do gach páiste éacht a bhaint amach  

· Gníomhaíochtaí a sholáthar atá chomh hoiriúnach céanna do bhuachaillí agus do chailíní.
____________________________________________________________________________________
Cur i bhfeidhm

(a) Rólanna agus Freagrachtaí

Conas a thacófar leis an bplean, conas a dhéanfar é a fhorbairt agus a chur i bhfeidhm agus cé a dhéanfaidh an tacú, an fhorbairt agus an cur i bhfeidhm sin, m.sh.

Cé a dhéanfaidh dul chun cinn an phlean a chomhordú, cé a spreagfaidh is a ghlacfaidh le haiseolas ar a chur i bhfeidhm agus a thabharfaidh tuairisc don fhoireann ar a gcuid torthaí?

Conas a dhéanfar monatóireacht agus measúnú ar an bplean, cé a dhéanfaidh an dá rud agus cé chomh minic a dhéanfar iad?

(b) Fráma ama

           Luaigh dátaí faoinar cheart gnéithe den phlean a chur i gcrích. 

__________________________________________________________________Athbhreithniú

Beidh gá athbhreithniú a dhéanamh ar an bplean seo ar bhonn rialta chun curaclam an Chorpodeachais a chur i bhfeidhm ar an mbealach is fearr sa scoil.

(a) Rólanna agus Freagrachtaí

           Ainmnigh iad siúd a bheidh páirteach san athbhreithniú

· Múinteoirí

· Daltaí

· Tuismitheoirí

· Sealbhóirí poist/comhordaitheoir an phlean 

· Bord Bainistíochta/ROE (DES)/Eile.

Tá sé tábhachtach go mbeadh duine amháin ar a laghad freagrach as comhordú an athbhreithnithe (braitheann sin ar chomhtheacs na scoile dar ndóigh)
Cur isteach dátaí sealadacha le haghaidh athbhreithnithe agus tuairisceoireachta. Tabharfaidh sé seo deis do chomhordaitheoir an phlean/don scoil tuairisc a thabhairt ar a gcuid torthaí agus aiseolas ón bhfoireann a fháil. Déan tagairt do thascanna sa Phlean Gnímh agus scrúdaigh an bhfuil siad curtha i gcrích.

(b) Fráma ama

            Luaigh dáta cinnte chun athbhreithniú a dhéanamh ar an bplean seo.

Daingniú agus Cumarsáid

Déanfaidh an Bord Bainistíochta an daingniú

Abair conas go díreach a scaipfear an plean seo agus cé dó/dóibh a thabharfar é.

Mír Thagartha

· Curaclam na Bunscoile. Foghlaim do pháiste: Treoirlínte do Thuismitheoirí

· Curaclam na Bunscoile: Corpoideachas (1999)

Suímh Idirlín:
	PCSP 
	www.pcsp.ie 



	SDPS
	www.sdps.ie


	NCCA


	www.ncca.ie

	NCTE
	www.ncte.ie/internetsafety


	DES
	www.education.ie


	INTO
	www.into.ie


	IPPN
	www.ippn.ie


	NPC Primary
	www.npc.ie

